
СТРЭЛАМ У ПАТЫЛІЦУ

ЕЎРОПА ЗА САНКЦЫІ СУПРАЦЬ РБ
ХРЫСТАС ПУРГУРЫДЭС ЗНОЎ РАТУЕ ГОНАР БЕЛАРУСКАЙ ДЭМАКРАТЫІ

БЕЛАРУСКАЯ ГАЗЕТА

што ўсё абмяжоўваецца кры
тычнымі рэзалюцыямі.

Са свайго боку, улады РБ
імкнуцца дамагчыся аднаў
лення  статусу  спецыяльна
запрошанай  краіны.  Аднак
робіцца гэта без асаблівага
энтузіязму, бо, з аднаго боку,
дзеля гэтага патрэбная сур’
ёзная  дэмакратызацыя,  а  з
другога, існаваць можна і без
прызнання  еўрапейскіх
структур. Таму захады, якія
штогод робяцца з боку афі
цыйнага  Мінска  пры  падт
рымцы расійскай дэлегацыі,
поспеху не маюць.

Зрэшты, згаданыя рэзалю
цыі не былі бессэнсоўнымі,
хоць у Мінску  іх  ігнаравалі.
Дзякуючы гэтым дакументам
свет даведаўся пра падзеі ў
Беларусі.  У  першую  чаргу,
гэта тычыцца зніклых апазі
цыйных палітыкаў. Магчыма,
менавіта  зза  таго,  што
інфармацыя пра тыя злачын
ствы атрымала сур’ёзны роз
галас,  “знікненні” дэмакра
тычных актывістаў спыніліся.

Найбольшы  ўнёсак  у  гэ
тую  справу  зрабіў  Хрыстас
Пургурыдэс, дэпутат ПАРЕ ад
Кіпра. Напачатку новага ста
годдзя ён выконваў функцыю
спецдакладчыка па Беларусі.
Адрозна ад некаторых іншых
калег, Пургурыдэс паставіўся
да беларускіх праблемаў не

Парламенцкая  асамблея
Рады Еўропы прыняла рэза
люцыю  аб  злоўжываннях  у
сістэме крымінальнага пра
васуддзя Беларусі. Асамблея
заклікала Еўразвяз і ЗША да
новых санкцыяў у адносінах
да беларускіх чыноўнікаў, ад
казных  за  сур’ёзныя  пару
шэнні правоў чалавека. Пар
ламенцкая асамблея таксама
заклікае Беларусь неадклад
на ўвесці мараторый на смя
ротнае пакаранне, а таксама
скасаваць  артыкул  Крымі
нальнага кодэксу, які прадуг
леджвае пакаранне за дзей
насць ад імя незарэгістрава
най арганізацыі.

Вось ужо шмат гадоў да
чыненні  Беларусі  з  Парла
менцкай Асамблеяй Рады Еў
ропы не мяняюцца. Сітуацыя
выглядае патавай.

Колісь Беларусь мела ў гэ
тай асамблеі статус спецыяль
на запрошанай. Меркавалася,
што  неўзабаве  наша  краіна
будзе паўнавартасным сябрам
адной з самых аўтарытэтных
міжнародных арганізацыяў.

Аднак у 1997 годзе, пасля
сумна  вядомага  канстыту
цыйнага рэферэндуму, Бела
русь была пазбаўлена нават і
гэтага статусу. Ад таго часу ў
Страсбургу шукаюць споса
бы, каб паўплываць на афі
цыйны  Мінск.  Але  пакуль

№110, 17-23.4.2008 г.

СМЯРОТНАЕ ПАКАРАННЕ Ў

БЕЛАРУСІ І СВЕЦЕ НА СТАР.3

У МІНСКУ ПАЧАЎСЯ СУД
над удзельнікамі акцыі пратэсту прадпрымальнікаў 10 студзеня.
У той дзень некалькі тысяч чалавек выйшлі на вуліцу, пратэсту-
ючы супраць прэзідэнцкага ўказа, які закранае інтарэсы дробных
прадпрымальнікаў. Некалькі дзясяткаў былі затрыманыя і
збітыя міліцыяй. Супраць 14-ці чалавек выстаўлены крыміналь-
ныя абвінавачанні ва ўдзеле ў масавых беспарадках. Гэта Аляк-
сандр Баразенка, Аляксей Бондар, Павел Вінаградаў, Максім Дашук,
Арцём Дубскі, Андрэй Кім, Антон Койпіш, Міхась Крываў, Міхась
Пашкевіч, Алесь Стральцоў, Міхась Субач, Уладзімір Сяргееў, Алесь
Чарнышоў, Тацяна Цішкевіч. Пакуль на лаве падсудных 10 чалавек,
яшчэ чатыры далучацца да іх пазней. Гэты працэс стаў яскравай
ілюстрацыяй “злоўжывання крымінальным правасуддзем”, пра
якое гаварылася ў Парламенцкай асамблеі Рады Еўропы.

На здымку: Акцыя салідарнасці з абвінавачанымі каля суду
Цэнтральнага раёна Мінска, 16 красавіка 2008 году.

ЦІ ТЫМ ЗАЙМАЕЦЦА
МАЛАДЫ ФРОНТ?
АПЫТАННЕ НА СТАР.2

фармальна, а вельмі адказна.
У выніку ягонага даследаван
ня з’явілася справаздача, у
якой  наўпрост  гаварылася

пра тое, што ўлады РБ спры
чыніліся да знікнення сваіх
палітычных апанентаў.

Заканчэнне на стар.5

ЦІ ТЫМ ЗАЙМАЕЦЦА МАЛАДЫ ФРОНТ?
ПАВАЛ СЕВЯРЫНЕЦ,
ПАЧЫНАЛЬНІК МАЛАДОГА ФРОНТУ:

“ЗАЙМАЕЦЦА ТЫМ, ШТО ЗАРАЗ ТРЭБА”
Малады Фронт займаецца тым, што зараз трэба. Маладаф

ронтаўцы змагаюцца за беларушчыну і дэмакратыю, даюць
прыклад астатнім. І, па вялікім рахунку, яны сярод нямногіх у
гэтай краіне, хто не схаваўся ў бульбу і не здымае сцяг.

КАНСТАНЦІН, МЕНЕДЖЭР:

“ПАВАГА ДА ГЭТЫХ ЛЮДЗЕЙ

НЕ ДАЗВАЛЯЕ ДАВАЦЬ ІМ ПАРАДЫ”
З Маладым Фронтам можна пагаджацца, можна не пагад

жацца. Але ягоная паслядоўная дзейнасць, ягоная заўважная
актыўнасць, тое, што гэта адзіны сур’ёзны раздражняльнік
для ўладаў, выклікаюць вялікую павагу да гэтых маладых люд
зей. І гэтая павага не дазваляе мне даваць нейкія парады ім.
Нават калі я ў нечым з імі не пагаджаюся.

ВАЛЕРЫ МАЦКЕВІЧ, МАЛАДЫ АКТЫВІСТ, БАБРУЙСК:

“МФ УЗЯЎ НА СЯБЕ РОЛЮ

ЛАКМУСАВАЙ ПАПЕРЫ”
Я лічу, што так. На дадзены момант у тых умовах, у якіх мы

вымушаны зараз дзейнічаць, абраныя метады з’яўляюцца
канструктыўнымі і дзейснымі. Бо яны з’яўляюцца пэўным ка
талізатарам для рэакцыяў як уладных органаў, так і міжна
роднай супольнасці. Калі б не рэпрэсіі супраць Маладога
Фронту, то, я думаю, дэмакратычным сілам яшчэ доўга прый
шлося б даводзіць усяму свету, які ў нас рэпрэсіўны рэжым.
МФ узяў на сябе ў свой час ролю лакмусавай паперы, якая
правакуе рэжым, каб той паказваў свой сапраўдны твар. Але
хачу падкрэсліць, што гэта не ёсць наша мэта. Гэта, хутчэй,
пабочны эфект. Наша дзейнасць будуецца на пазітыўных і
канструктыўных мэтах, стваральных найперш. Але яна немаг
чымая пры сённяшняй уладзе.

ЮРЫ, ПРАДПРЫМАЛЬНІК:

“ДЛЯ МЯНЕ ГЭТА ПЫТАННЕ”
Для таго, каб тэма Беларусі не сыходзіла з палос еўра

пейскіх газет, Малады Фронт, напэўна, робіць больш за ўсіх у
краіне. А вось ці становіцца ад гэтага беларуская ідэя больш
прыцягальнай – для мяне гэта пытанне.

ЗМІЦЕР БАНДАРЭНКА, КААРДЫНАТАР ГРАМАДСКАЙ
ІНІЦЫЯТЫВЫ “ХАРТЫЯ’97”:

“ІХ ВЫБАР ЗАСЛУГОЎВАЕ ПАВАГІ”
Безумоўна, актывісты Маладога Фронту заслугоўваюць

павагі  за  тое,  што  робяць.  Гэта  вельмі  мужныя  маладыя
людзі, са сваімі прынцыпамі. Дзясяткі   актывістаў МФ зна
ходзяцца пад крымінальным следствам.  Іншая справа, што
ў кожнай дэмакратычнай арганізацыі свая тактыка. Мала
ды  Фронт  абраў  для  сябе  цяжкі  шлях  –  бараніць  свой
брэнд. За гэта людзі ідуць у турмы, прычым не на суткі, а на
гады. Гэта іх выбар, і ён заслугоўвае павагі. А калі нехта ду
мае, што Малады Фронт робіць нешта не тое, то ў кожна
га ёсць магчымасць рабіць тое, што ён лічыць патрэбным.

Нельга сказаць, што палітычна пляцоўка ў Беларусі сёння
шчыльна запоўненая.

ПАВЕЛ, КАЧАГАР З ВІЦЕБСКА (АДКАЗ ПРАЗ SMS):

“А ХІБА ЁН ЧЫМ-НЕБУДЗЬ ЗАЙМАЕЦЦА?”
 Я ведаю толькі лідэра МФ Паўла Севярынца, і то з газет.

Большай інфармацыі не маю.

ЗІНАІДА, НАСТАЎНІЦА:

“ЯНЫ АДКАЗВАЮЦЬ

НЕ ТОЛЬКІ ЗА СЯБЕ”
Няўжо ўвесь сэнс  іхнай дзейнасці ў тым, каб памахаць

чырвонай анучай перад быком? Ну, парве бык анучу, а іх зня
вечыць. Што ад гэтага зменіцца? Што, акрамя пастарункаў,
больш няма месца, каб даводзіць сваю рацыю? Я схіляю гала
ву перад  іх мужнасцю, але не магу быць цалкам на  іхным
баку. Бо яны  адказваюць не толькі за сябе. Яны не адны ў гэ
тым свеце. Яны сваім геройствам забіраюць здароўе ў сваіх
родных. Ці яны ўсе круглыя сіроты?

ЛЯВОН БАРШЧЭЎСКІ, ЛІДЭР БНФ:

“ТРЭБА ВЫКАРЫСТОЎВАЦЬ

МАГЧЫМАСЦІ ЛЕГАЛЬНАЙ ПРАЦЫ”
Малады Фронт займаецца, безумоўна, тым. Я толькі падт

рымліваю яго ў ягонай барацьбе. Іншае пытанне, што яму не
абавязкова набываць сабе арэол незарэгістраванай арганіза
цыі. Пакуль ёсць магчымасці працаваць легальна, трэба іх
выкарыстоўваць. Была б жаданне з іхняга боку, мы маглі б іх
пры нашым Фронце зарэгістраваць. І ніхто б іх не асудзіў за
тое, што яны належаць да БНФ. Гэта ж не праблема. Мы ўвесь
час вядзем наконт гэтага размовы і далей будзем весці.  І
спадзяемся, што яны гэта ўсвядомяць.

ВАЛЯНЦІН АКУДОВІЧ, ФІЛОСАФ:

“МЕСЦА, ДЗЕ РОБЯЦЦА ГЕРОІ”
Безумоўна, Малады Фронт – адна з самых яркіх  і адмет

ных з’яваў апошняга дзесяцігоддзя. Маладзёвыя арганізацыі
пачалі паўставаць ва ўсіх палітычных структурах. Але ўсе
яны спаборнічаць з Маладым Фронтам і блізка не могуць.
Нават знакаміты “Зубр” як імкліва ўзняўся, гэтак імкліва і за
няпаў. А Малады Фронт працягвае свой шлях з той самай
упэўненасцю. Рэч у тым, што у сваю пару “дыджэй Адрад
жэння” Павал Севярынец стварыў Малады Фронт як фабры
ку  герояў.  Малады  Фронт  –  гэта  месца,  дзе  можна
здзейсніць подзвіг. Для таго, каб гераічны ўчынак стаўся
подзвігам, трэба, каб ён быў заўважаны публічна.  І малады
чалавек, які прайшоў праз арышты, бойкі з ОМОНам, рэп
рэсіі ў навучальных установах, праблемы з бацькамі, праз
некалькі год становіцца героем. Але ці ёсць плён ад гэтай
“фабрыкі герояў”? Што МФ дадае беларускаму нацыянальна
му руху? Тут паўстаюць сумневы. Бо героіка супраціву, зма
ганне  з  няпраўдай,  яно  адначасова  зняможвае  Малады
Фронт. Увесь час жыць у небяспецы немагчыма. І многія сы
ходзяць не толькі з МФ, але і з беларушчыны. Але з майго
гледзішча, калі Малады Фронт адмовіцца ад таго, што яго
трымае, ад рамантыкі небяспекі, дык ён зніякавее. Так што
пакуль ён будзе заставацца месцам, дзе робяцца героі.

№110, 17-23.4.2008 г.



3Чаго не паказвае БТ №110, 17-23.4.2008 г.

СТРЭЛАМ У
ПАТЫЛІЦУ

СуседзіАдным абзацам
Затрыманы ў Мінску аме-

рыканскі адвакат Эмануіл
Зельцер змешчаны ў псіхіят-
рычную лякарню “Навінкі”.
Злучаныя Штаты Амерыкі зак
лікалі ўрад Беларусі неадклад
на забяспечыць доступ амеры
канскага консула да затрыма
нага. “ЗША заклапочаны ста
нам амерыканскага грамадзя
ніна Э.Зельцера”, – гаворыцца
ў заяве дзярждэпартамента.
Нягледзячы  на  пастаянныя
просьбы  консула  наведаць
затрыманага, яму адмаўляюць
у візіце да яго з 27 сакавіка.
Улады Беларусі не праінфар
мавалі ЗША пра арышт Зельце
ра, а таксама пра яго накіра
ванне ў псіхіятрычны шпіталь і
адмаўляюцца даваць інфарма
цыю  пра  стан  яго  здароўя.
Э.Зельцер быў затрыманы 12
сакавіка ў Мінску па абвінава
чанні ў “падробцы дакумен
таў”. Следчы КДБ заявіў, што
Зельцер накіраваны на крым
інальнапсіхіятрычную экспер
тызу  і  таму  да  яго  нікога  не
пускаюць.

Жыхары пасёлкаў Друж-
ны, Рудня і Свіслач Пухавіц-
кага раёна перадалі 14 краса-
віка ў Савет міністраў і ў мяс-
цовыя органы ўлады под-
пісы, сабраныя супраць бу-
даўніцтва расійскага прадп-
рыемства па вытворчасці
гербіцыдаў “Август-Бел”.
Усяго за чатыры дні  ініцыя
тыўная  група  грамадзянаў
сабрала больш за 5000 под
пісаў. Раней Пухавіцкі раённы
суд аштрафаваў “АвгустБел”
на 300 тысяч рублёў за неза
конны захоп зямлі. Але тэры
торыя будучага завода ядахі
мікатаў ужо абнесеная пло

там,  на  яе  нават  завезеныя
металічныя канструкцыі для
будаўніцтва. Ініцыятара збору
подпісаў Сяргея Абразоўскага
напярэдадні аштрафавалі на
паўтара мільёна рублёў за ар
ганізацыю  несанкцыянава
най акцыі пратэсту.

Падрыхтоўка Оршы да
“Дажынак”-2008 ператвары-
лася ў драму для многіх яе
жыхароў. Зараз адбываецца
знос прыватных домоў на бе
разе Дняпра ў цэнтры горада
– у гэтым месцы плануецца
пабудова набярэжнай і парку
з  дзіцячымі  атракцыёнамі.
Уладальнікі дамоў не хацелі
пераязджаць у цесныя кватэ
ры, але ўсе спробы дамагчыся
хаця  б  пераносу  дамоў  у
іншае  месца  былі  марнымі.
Цяпер людзі паспешна выво
зяць асабістыя рэчы.

У Магілёве 13 красавіка
адбылася сустрэча моладзі са
Станіславам Шушкевічам.
Першы старшыня Вярхоўнага
Савету незалежнай Беларусі
прыехаў у Магілёў з нагоды

стагоддзя з дня нараджэння
свайго бацькі – вядомага бела
рускага  паэта  Станіслава
Шушкевіча. Дзень выдаўся ба
гаты на падзеі для магілёўцаў.
Рада абласной кааліцыі дэмак
ратычных сілаў правяла сход
патэнцыйных  прэтэндэнтаў
на вылучэнне кандыдатамі на
восеньскіх выбарах у Палату
прадстаўнікоў. Адбылася так
сама сустрэча магілёўскіх ак
тывістаў з старшынём аргкам
ітэта ў стварэнні Беларускай
сацыялдэмакратычнай партыі
“Народная Грамада” Міколам
Статкевічам.

У Гомелі падчас рэканст-
рукцыі стадыёна знойдзе-
ныя чалавечыя парэшткі і
надмагільныя пліты з над-
пісамі на іўрыце. На гэтым
месцы ранней былі яўрэйс
кія могілкі. Парэшткі альбо
вывозяцца на сметнік, аль
бо  збіраюцца  ў  мяхі  (на
здымку). Гарадская пракура
тура  цвердзіць,  што  па
колькі парэшткам болей за
50 гадоў, дзяржава не павін
на пра іх клапаціцца.

ПАТРАБУЮЦЦА ГІСТОРЫКІ
Бакалаўрская праграма “Гісторыя Беларусі і культурная антрапалогія” Еўрапейскага Гуманітарнага

ўніверсітэту (Вільня) аспрацавана з улікам патрабаванняў да выпускнікоў гістарычных факультэтаў
універсітэтаў Еўропы. Яна дае грунтоўныя веды ў гісторыі Беларусі і Еўропы, а таксама ў галіне сацы-
яльнай, культурнай і гістарычнай антрапалогіі ды іншых гуманітарных дысцыплін.

Нароўні з традыцыйнымі курсамі (напрыклад, “Гісторыя Беларусі ад старажытнасці да канца
18 ст.” або “Палітычная гісторыя Еўропы”) студэнты вывучаюць прадметы, якія адсутнічаюць у
вучэбных праграмах большасці ўніверсітэтаў Беларусі. Гэта “Гісторыя штодзённасці”, “Гісторыя
Цэнтральна-Усходняй Еўропы”,  “Культурная і сацыяльная антрапалогія”...

Ва ўніверсітэце пачаў працаваць навуковы гурток, удзел у якім можа стаць добрай школай буду-
чага даследчыка Цэнтральна-Усходняй Еўропы. Адзін з прыярытэтаў гуртка – вывучэнне “бела-
рускай Вільні”, у тым ліку пошук магілы Каліноўскага, выяўленне рэдкіх гістарычных дакументаў,
экспедыцыі па вуснай гісторыі.

Выпускнікі праграмы змогуць працаваць навуковымі супрацоўнікамі музеяў, экскурсаводамі, вык-
ладчыкамі гістарычных дысцыплін, выступаць у якасці экспертаў у праблемах гістарычнай спад-
чыны, праводзіць самастойныя даследаванні або працягнуць навучанне ў магістратуры. Набор
студэнтаў – абвешчаны. Звяртайцеся на адрас: www.ehu.lt

У 2007-м годзе ў свеце былі
пакараныя смерцю больш
за 1200 чалавек, паведам-
ляе міжнародная права-
абарончая арганізацыя
Amnesty Internacional
(Міжнародная Амністыя) у
чарговым дакладзе.

Усяго смяротных прысу
даў было вынесена 3347. Па
водле дакладу арганізацыі,
апублікаванага 15 красавіка,
першае  месца  ў  колькасці
смяротных пакаранняў зай
мае  Кітай.  У  мінулым  годзе
там  пакаралі  смерцю  не
менш  за  470  асуджаных.  А
смяротных прысудаў за той
самы  час  было  вынесена
1860.    За  Кітаем  ідуць  Іран
(317 смяротных пакаранняў),
Савудаўская Аравія (143), Па
кістан (135) і ЗША (42).

У Беларусі летась быў пака
раны  смерцю  як  мінімум
адзін чалавек. Улады РБ, як і ў
некаторых іншых краінах, ха
ваюць статыстыку такіх пака
ранняў,  а  таксама  інфарма
цыю пра выкананне прысудаў.
Аднак вядома, што ў Беларусі
асуджаных на смерць забіва
юць, страляючы ім у патыліцу
з адмысловага расстрэльнага
пісталета.  Былы  намеснiк
начальнiка  Камiтэта  па
выкананнi  пакаранняў

 
МУС

Беларусі Алег Алкаеў, які эмі
граваў у Германію, цвердзіць,
што такім чынам былі забітыя
зніклыя палітыкі.

Летась у Беларусі былі вы
несены як мінімум 4 смярот
ныя прысуды – больш, напрык
лад, чым у ПапуаНовай Гвінеі.

У краінах Еўразвяза, а зна
чыць  і  ў  Латвіі,  Літве  і
Польшчы, няма смяротнага
пакарання. Ва Ўкраіне пака
ранне смерцю не ўжываецца
ўжо 11 гадоў. У Расіі таксама
дзейнічае падобны марато
ры. Хаця і там і там усё час
цей гучаць галасы за вяртан
не вышэйшай  меры.

Камітэт ААН летась прыняў
рэазлюцыю, у якой заклікаў
усе краіны ўвесці мараторы
на смяротнае пакаранне. На
сённяшні  дзень  гэтая  мера
пакарання фактычна забаро
нена ў 133 краінах свету.

Паводле www.amnesty.org

НАША НАЦЫЯНАЛЬНАЕ ІМЯ...
ПРАЎДА МІФАЎ І ПРАЎДА ФАКТАЎ

Пошта

Палемічны ліст рэдакцыя
атрымала з горада
Смалявічы. Аўтар піша:

“Нам з “палавінаю” за 70.
Маем някепскую адукацыю ў
галіне гісторыяграфіі нашага
Краю. Шкадуем, што ў нас па
нуе сфальсіфікаваная гісто
рыяграфія.  І  гэтай  бядзе
ніхто не супрацьстаіць. Мала
таго,  шчырыя  патрыёты
Краю,  выхаваныя  на  ра
сійскасавецкай туфце, доў
жаць гэтую ганебную трады
цыю.

На жаль, мы сутыкнуліся з
гэтым і ў двух нумарах “Сва
боды”.  Бачна,  аўтары  не
вельмі кампетэнтныя ў прад
меце.  Просім  прабачэння,
але мы вымушаемся запярэ
чыць, каб надалей не дурыць
чытачоў “Свабоды”.

Так  у  №4(102)  31.01
06.02.2008  і  №5(103)  07
13.02.2008 г. змешчаныя сур’
ёзныя хібы, якія трэба тэрмі
нова выпраўляць.

Пад рубрыкай “Невядомая
Беларусь” у №4(102) напісана,
што 01.02.1618 г. было падпі
санае Дзявулінскае замірэн
не паміж Беларуссю і Расіяй.

Шаноўныя! Тады і такіх не...
існавала! Замірэнне падпісва
лася паміж ВКЛ і Маскоўскай
дзяржавай.  Зрэшты  “Бела
русь” – славяналацінская аб
ракадабра ад знявечанага ла
цінскага тэрміна Алба Русіа.
Што перакладаецца на нашу
мову  як  Заснежаная  (алба)
прастора, правинцыя (рус). І
не болей таго! Белага рускага
этнасу  ніколі  не  існавала  і
існаваць не можа! Сама рус
касць не з’яўляецца этнана
цыянальнай катэгорыяй.

Нашае нацыянальнае імя...
Л  І Т В А, ліцьвіны, літоўцы.
Гл.  Вялікалітоўскарасійскі
слоўнік  Яна  Станкевіча,  ст.
642  (НьюЙорк,  фонд  імя
Льва Сапегі, 1990 г.)...

Не  было  “беларускіх  зя
мель“ на абшарах ВКЛ і пад
час прыезду 05.02.1413 г. Ге
раніма Пражскага.

ДунінМарцінкевіч гэтак
сама не беларускі пісьменнік,

а літоўскі. Не трэба блытаць
Жмудзь  з  Літвой:  апошні
тэрмін – мянушка Жмудзі.

Хведар  Еўлашэўскі,
07.02.1546 г., ніколі не быў бе
ларускім пісьменнікам, палі
тыкам ды мемуарыстам: ён
быў ліцьвінам!

Ніколі  Станіслаў  Аўгуст
Панятоўскі, 12.02.1798 г. пакі
нуў гэты свет, не паходзіў з
“беларускай шляхты”,  і быў
пахаваны не на “тэрыторыі
Беларусі”, а ў Воўчыне на тэ
рыторыі ВКЛ.

Гэта не дробязі!
Калі  “Свабода”  не  жадае

спрычыняцца да фальсіфіка
цыі Айчыннай гісторыі і мае
патрэбу ведаць альтэрнатыў
ны  афіцыйнаму  погляду
пункт  гледжання  на  нашу
гісторыяграфію, магу прапа
наваць курс лекцыяў па гэ
тай тэматыцы.

Эдуард Тобін, ліцьвін, 1936
г. н.”

Шаноўны спадар Тобін!
“Свабода” не мае на мэце

ніякай  фальсіфікацыі,  яе
мэты адваротныя. “Свабода”
імкнецца далучыць як мага
болей суграмадзян да праўд
зівай  інфармацыі,  да  бела
рускай мовы і ведаў з нашай
гісторыі.

Мы выходзім для патрэбаў
самага шырокага чытача. А
людзям уласціва асацыяваць
сябе і сваю краіну з яе гісто
рыяй – блізкай і далёкай. Не
здарма  і  школьныя  пад
ручнікі  называюцца  “Гісто
рыя Беларусі”, а не “Гісторыя
зямель, якія пазней, насупе
рак праўдзе фактаў, сталі на
зывацца Беларуссю”.

Натуральна, што ў навуко
вым гістарыяграфічным ча
сопісе  нельга  пісаць,  да
прыкладу, пра сельсаветы,
раёны  і  вобласці  датычна
19га  і  ранейшых  стагод
дзяў. Але ў папулярным кан
тэксце кожная вобласць сён
ня  распачынае  сваю  гісто
рыю з каменнага веку. І гэта
правільна, бо людзі жывуць і
выхоўваюць дзяцей тут і ця
пер,  і  яны  павінны  ведаць,

хто  кіраваў  іх  краінай  і
іхнімі продкамі і што адбыва
лася ў 1618 годзе. Усё мяня
ецца, але паспаліты чалавек,
у адрозненне ад навукоўца
гісторыка, “завязвае” гісто
рыю айчыны на сабе, а не на
фактах. Толькі тады ён фар
муецца  ў  паўнавартаснага
грамадзяніна сваёй краіны,
незалежна ад таго, які заня
так знаходзіць сабе ў жыцці.

Мы,  як  сродак  масавай
інфармацыі,  не  ставім  на
мэце разбураць яго ўяўлен
не пра мінуўшчыну і продкаў.
Таму мы пішам, што ў Вязын
цы нарадзіўся Янка Купала, а
не Іван Луцэвіч. Што ў бітве
пад Воршай беларускае вой
ска перамагло маскалёў. Што
Скарына друкаваў пабела
руску, а Мікола Гусоўскі – бе
ларускі  паэтлацініст.  Што
Дзявулінскае замірэнне ад
былося  паміж  Беларуссю  і
Расіяй. Такая экстрапаляцыя
дазваляе чалавеку дакранац
ца да вялікіх сэнсаў гісторыі і
адчуваць, што ўсё, што адбы
валася ў мінуўшчыне, даты
чыцца  і яго самога  і ягонай
сучаснасці. Чалавек бачыць,
што беларускарасійскія да
чыненні праз стагоддзі но
сяць сутнасна адзін і той ха
рактар: то бітва, то замірэн
не.  І  гэта  так  і  ёсць.  Калі  ж
мы пачнем пісаць пра замі
рэнне  ВКЛ  і  Масковіі,  тады
паспалітаму  чытачу  трэба
рабіць экскурс у гісторыю па
літонімаў, што не ўваходзіць
ані ў нашы задачы, ані ў заці
каўленні шырокага чытача.

Ёсць  гісторыя  і  гісторыя.
Праўда гісторыі для масавага
чытача – не ў фактах, а ў воб
разах  і  сэнсах,  у  глыбінных
сутнасных працэсах, якія ад
бываліся  з  нашым  народам
на працягу стагоддзяў. Гісто
рыкіпрафесіяналы называ
юць  гэта  міфалогіяй.  Але  ж
менавіта міфалогія, а не гіста
рыяграфія  выхоўвае  ў  нас
уяўленні пра дабро і зло, пра
тое, што такое высакародны
ўчынак і што такое здрада. Га
ворка ідзе пра розныя жанры.

Што тычыцца назваў Бела

русь  і беларусы, дык пра  іх
шмат спрачаюцца ў навуко
вай літаратуры. Лічыцца, што
ў шырокі ўжытак гэтыя сло
вы  пусціў  Францішак  Багу
шэвіч. Але і да яго пра бела
рускую  мову  казаў  Адам
Міцкевіч,  а  пра  Беларусь
пісаў Ян Баршчэўскі. Урэшце,
на пытанне першага перапісу
насельніцтва ў 1897 годзе бе
ларусамі  назвалі сябе каля
шасці мільёнаў жыхароў на
шага краю. Таму пытанні, якія
вы закранаеце, гэта пытанні
далейшай навуковай дыскусіі
і, у першую чаргу, далейшых
навуковых пошукаў.

Што  да  газеты,  якая  раз
лічаная на масавую аўдыто
рыю, дык уявіце сабе, што мы
ўсе словы “Беларусь”, “бела
рускі”, “беларус” механічна за
менім  на  “Літва”,  “літоўскі”,
“літовец”.  Дапусцім,  што  з
гледзішча праўды гістарыч
ных фактаў гэта будзе прав
ільна. Але ж і рэакцыю нашых
чытачоў прадказаць не цяжка.
Наша задача ў тым, каб чым
большая колькасць беларусаў
усвядоміла сябе беларусамі,
бо  толькі  пасля  гэтага,  калі
будзе  патрэба,  яны  могуць
свядома  называць  сябе  і
нейкім іншым найменнем.

Назвы  краіны  і  назвы
нацыі  не  могуць  змяняцца
рэвалюцыйным шляхам. Пры
намсі,  у  нашых  умовах  гэта
так. Толькі дзяржава, яе пар
ламент, разгледзеўшы грун
тоўную аргументацыю гісто
рыкаў  і  ўлічыўшы  масавыя
настроі ў грамадстве, можа
прыняць  пастанову,  якой
сцвердзіць, што з сённяшняга
дня Беларусь – гэта Літва ці
Вялікалітва ці Старая Літва, а
мы з вамі – літоўцы ці вяліка
літоўцы ці старалітоўцы. Па
куль гэтага не адбылося, мы
застаемся беларусамі ў Бела
русі, мы ганарымся перамо
гай  беларускай  зброі  пад
Воршай, поспехамі беларуска
га  кнігадрукара  Скарыны  і
разбіраемся ў перыпетыях бе
ларускарасійскага Дзявулінс
кага мірнага замірэння.
АЛЕСЬ КЕБІК

Палітыка

ЕЎРОПА ЗА САНКЦЫІ СУПРАЦЬ РБ
ХРЫСТАС ПУРГУРЫДЭС ЗНОЎ РАТУЕ ГОНАР БЕЛАРУСКАЙ ДЭМАКРАТЫІ
Заканчэнне. Пачатак на стар.1

Новая справаздача Пургу
рыдэса тычылася злоўжыван
няў у сістэме крымінальнага
правасуддзя Беларусі. Ён рас
павёў пра тое, як артыкулы
Крымінальнага Кодэксу вы
карыстоўваюцца  рэжымам
Лукашэнкі супраць іншадум
цаў. Сумнай ілюстрацыяй да
гэтага  стаў  працэс  14ці
ўдзельнікаў акцыяў пратэсту
прадпрымальнікаў, які пачаў
ся у Мінску.

Пургурыдэс заклікаў сваіх
расійскіх калегаў спыніць пад
трымку цяперашніх уладаў РБ.
Адказ ён атрымаў вельмі аг
рэсіўны. Як паведамляе Радыё
Свабода, прадстаўнік Расіі Ле
анід Слуцкі выступіў з рэзкай
крытыкай справаздачы Пургу

рыдэса і бараніў дзеянні афі
цыйнага Мінска супраць апаз
іцыі.  Паведамленні  пра
знікненні палітыкаў у Беларусі
ён назваў ”выдумкамі” і ”пра
пагандысцкімі правакацыямі”.

Падобнай пазіцыі трымалі
ся і іншыя расійскія дэпутаты.
А іх кіраўнік Канстанцін Каса
чоў нават агучыў планы да
магчыся вяртання РБ статусу
спецыяльна запрошанай.

Аднак, падчас галасавання
рэзалюцыю з крыткай Бела
русі падтрымалі 56 з 69 дэпу
татаў асамблеі. Пераважная
большасць яе прадстаўнікоў
паранейшаму  адэкватна
ацэньвае паводзіны рэжыму
Лукашэнкі.

Ёсць  і  тыя,  хто  хацеў  бы
змясціць акцэнты ў беларус

кай сітуацыі – з палітзняво
леных  на  іншыя  пытанні.  У
прыватнасці, на праблему па
карання смерцю.

Вядома,  што  гэтая  тэма
з’яўляецца для Еўропы знака
вай. Аднак нават калі ўлады
РБ  абвесцяць  мараторы  на
смяротнае пакаранне, больш
дэмакратычнай  ад  гэтага

наша краіна не стане. Далёка
за  прыкладамі  хадзіць  не
трэба – дастаткова пагляд
зець на Расію, дзе мараторы
вытрымліваецца. Але ж па
добны крок кіраўніцтва Бе
ларусі можа быць скарыста
ны пэўнымі сіламі для частко
вай  рэабілітацыі  рэжыму:
маўляў,  ён  паступова  на
бліжаецца  да  еўрапейскіх
каштоўнасцяў.

Відавочна, што ад застою ў
беларускім пытанні Еўропа
ўжо стамілася. Таму любыя,
нават  фармальныя  рухі  з
боку  Лукашэнкі  могуць
вітацца на Захадзе. Але па
куль што спробы афіцыйнага
Мінска і ягоных хаўруснікаў
аднавіць рэпутацыю марныя.
ВАЛЕРЫ ФІЛІН

ХРЫСТАС ПУРГУРЫДЭС.
Фота з архіву.

ЗАМАРОЖАНАЯ СІТУАЦЫЯ
ЦЭНЫ НА ХАРЧЫ РАСТУЦЬ, ПРАБЛЕМЫ ЯГО ВЫТВОРЦАЎ ЗАСТАЮЦЦА

Гаспадарка

Як  паведамляе  міністэр
ства  статыстыкі,  у  сакавіку
спажывецкія цэны ў Беларусі
выраслі  на  0,8%.  У  лютым
цэны  выраслі  на  0,7%,  а  ў
студзені на 2,5% . У выніку за
першы квартал інфляцыя вы
расла на 4,1%, пры прагнозе
на год – 68%. То бок, прагноз
выкананы ўжо на палову.

Прычым, афіцыйныя ста
тыстычныя звесткі выкліка
юць у звычайных пакупнікоў
вялікі  сумнеў.  Цэны  на  за
морскія ананасы ды бананы
на рынках ніжэй, чым на ай
чынныя агуркі, яблыкі і памі
доры. З 1 красавіка рэзка –
больш як на траціну – пада
ражэў цэмент, неабходны ў
будаўніцтве. Адкуль такі га
лоп цэнаў?

На  іх  адбіваецца  і  рост
цэнаў на паліва, што выклі
кае  вялікія  праблемы  для
энергаёмістай  беларускай
эканомікі, і рост выдаткаў на
апрацоўку прадукцыі сельс
кай гаспадаркі ды харчовую
прамысловасць.  Дзяржава

апынулася перад выбарам –
альбо далей павышаць цэны,
альбо  павялічваць  датацыі
гэтай галіне, альбо канчатко
ва пахаваць айчынную сельс
кую гаспадарку. Гэта, дарэчы,
таксама непазбежна прывяд
зе да росту цэнаў, паколькі
замест  сваіх  вытворцаў  на
рынак прыйдуць замежныя.

Датацыі  браць  ужо  няма
адкуль – дзяржаўны бюджэт
не бяздонны. Аддаваць рынак
чужым – неразумна і недаль
набачна.  Застаецца  рост
цэнаў. Які, уласна кажучы,  і
адбываецца. Вырашыць праб
лему з дапамогай адміністра
цыйнага рэсурсу немагчыма.
Вытворцы сельгаспрадукцыі
настойваюць на павелічэнні
цэн на яе. Прычым зыходзяць
яны  з  рэальнай  сітуацыі  на
рынку. Міністэрства сельскай
гаспадаркі Беларусі, прапану
ючы павысіць закупныя цэны,
арыентуецца на кошты пра
дукцыі ў суседніх краінах. Не
сакрэт, што прадукты харча
вання даражэюць паўсюль. У

Беларусі прапануецца узняць
цэны на харчы ў сярэднім уд
вая. Намеснік міністра сельс
кай  гаспадаркі  Васіль  Паў
лоўскі тлумачыць гэта неаб
ходнасцю хоць бы часткова
выраўнаць цэны на беларус
кія прадукты з цэнамі ў Расіі.

Закупная цана на збожжа
павінна павялічыцца на 72%,
на насенне рапсу (каштоўная
кармавая  культура)  –  на
125%,  на  цуковыя  буракі  –
больш як на 33 %.

Падлічана, што гэта пацяг
не за собой павелічэнне цэн
на пшанічную муку на 44%,
іржаную  муку  –  на  94%,  на
хлеб – на 31%, на булачныя
вырабы – на 20%, на камбі
корм – на 50%. Павялічацца
таксама цэны на масла, цу
кар, гарэлку. І далей па лан
цугу: рост цэн на камбікорм,
напрыклад, прывядзе да па
вышэння  цэн  на  малако,
мяса і мясныя прадукты.

Пазбегнуць далейшага ро
сту цэн немагчыма. Але, хут
чэй за ўсё, урад выбярэ не

шта  сярэдняе.  Закупныя
цэны будуць павышаны, але
цэны  ў  крамах  і  на  рынках
вырастуць  не  на  траціну,  а
крыху меней. Але пакупнікі
ўсё  адно  гэта  адчуюць.  І
праблемы аграрыяў выраша
ны  пры  гэтым  не  будуць.
Сітуацыя застанецца “зама
рожанай”.  Цэны  будуць
расці, а сельская гаспадарка
будзе прыходзіць у заняпад.

У свой час, прыканцы 80х
гадоў, урад СССР не асмеліўся
адпусціць цэны на прадукты, і
прылаўкі  крамаў  апусцелі.
Пасля гэтага аднаразовае па
велічэнне цэнаў на прадукты
ў рабочых і школьных сталоў
ках (дзе яны ўсёткі яшчэ зас
таваліся), якое здарылася пры
ўрадзе Паўлава, выклікала са
цыяльны выбух.

Сённяшняя  інфляцыя  ў
Беларусі  –  гэта  ў  многім
вынік адсутнасці рэформаў у
эканоміцы, арыентаванай на
танныя  расійскія  энерга
носьбіты.
АЛЕГ МАН

У ПОШУКАХ ЦЭНТРУ ЕЎРОПЫ
АЛЬБО ЧАТЫРЫ ГАДЗІНЫ ПОБАЧ З ЛУКАШЭНКАМ

Газета “7 дней” друкуе рос
пачны ліст жанчыны, якая ста
мілася ад жыцця ў “хрушчобе”.

“Сейчас у нас в кухне и ван-
ной стены украшают трещи-
ны, отвалилась штукатурка.
В ЖЭС-20, куда я обратилась с
просьбой залатать трещи-
ны, мне ответили отказом.
Как сообщили в ЖРЭО Цент-
рального района Минска, наш
дом включен в план капремон-
та на текущий год. Но до сих
пор не известно, какая проек-
тная организация будет го-
товить документацию и кто
будет инвестором.

В последнее время СМИ со-
общают нам о судьбе нашего
жилого фонда. Оказывается,
архитектурные и строитель-
ные спецы, не выходя из каби-
нета, приняли решение про-
длить срок эксплуатации
“хрущевок” аж на 40 лет. Хо-
телось бы знать, жил ли кто-
нибудь из них в этих современ-
ных бараках?”

Калі з іх нехта і жыў, дык на
пэўна, даўно ўжо перабраўся
ў нешта больш прыстойнае. А
падмарафечаныя “хрушчобы”
яны пакідаюць ужо нават не
дзецям першых шчаслівых на
васёлаў, а іх унукам. Пакуль у
суседніх краінах танныя па
нельныя  дамы  зносяць,  мы
збіраемся ў іх жыць да сярэдз

іны ХХІ стагоддзя.
А “Рэспубліка” друкуе ма

тэрыял на тэму, якая хвалюе
ледзь  не  кожнага  жыхара
нашай  краіны.  Беларускія
географы  вынаходзяць
Цэнтр  Еўропы.  Раней  яго
знайшлі  былі  каля  азёраў
Івесь і Шо , але сёлета адшу
калі яшчэ лепшае месца.

  “. . .раньше считалось,
что географический центр
Европы в Глубокском районе,
— сказал (…) Владимир Шев-
ченко, директор РУП аэрокос-
мических методов в геодезии
«Белаэрокосмогеодезия». —
Но недавно мы заново прове-
ли расчеты с помощью более
современного оборудования.
Включили все-все острова,
даже самые маленькие, все
акватории. В итоге центр
континента сместился при-
мерно на 50 километров на
северо-восток – прямо в По-
лоцк. Мы отправили доку-
менты с описанием методи-
ки расчетов в Московский го-
сударственный университет
геодезии и картографии. Если
там их признают правиль-
ными, то спорный вопрос бу-
дет закрыт  (…)

— Что-то не вяжется. При
чем тут Полоцк? – удивляется
начальник отдела физической
культуры, спорта и туризма

Глубокского райисполкома Ми-
хаил Орехов. — У нас на руках
прошлогоднее письмо за подпи-
сью председателя Белорусского
географического общества
Петра Лопуха. В нем говорится
о результатах исследований,
называется точка на берегу
озера Ивесь (…) Нас официаль-
но попросили увековечить это
место. Мы уже столько сил
вложили. Открыли рядом гос-
тиницу, экотуристические
усадьбы...”

Паколькі ўсё роўна вылі
чыць дакладна той Цэнтр не
магчыма, прапаную нашым
географам вынаходзіць яго
кожны раз на новым месцы.
Напрыклад, у гарадах, дзе бу
дуць праводзіцца Дажынкі.  І
работы хопіць надоўга,  і ту
рыстычных аб’ектаў хатняга
маштабу  паболее.  Вось
толькі з Еўропай праблема.
Бо гэта паняцце, на жаль, не
толькі  геаграфічнае.  Тым
больш, што ўзгадняць каар
дынаты паранейшаму давод
зіцца з Масквой.

А “Комсомольская правда”
в Белоруссии” на першай па
ласе друкуе партрэт Аляксан
дра Лукашэнкі на трыбуне ў
кампаніі сімпатычнай дзяў
чынкі падчас тэніснага матча
“ Б е л а р у с ь  Ш в е й ц а р ы я ” .
Пройгрыш беларускай збор

най для “КП” не галоўнае.
“Мы задались вопросом:

что за симпатичная блондин-
ка сидела по левую руку от пре-
зидента? Оказалось, 16-лет-
няя теннисистка Екатерина
Петренко, дочь нынешнего
тренера сборной по теннису
Алексея Петренко. (...)

-- Не тяжело было четыре
часа рядом с президентом? --
дозвонились мы до теннисис-
тки (...)

-- Теннисные матчи долгие,
мне не привыкать! -- ответи-
ла Катя. -- Говорили о тенни-
се. Обсуждали игровые момен-
ты, тактику… Я сначала вол-
новалась. Потом поняла, что
президент хорошо разбирает-
ся, разговор пошел, и я успоко-
илась. Он очень увлеченно
смотрел матч, восхищался
игрой Волчкова подбадривал,
было много эмоций. Прези-
дент разговорчивый, прият-
ный человек... Весело было!
Мне понравилось!”

Бедная дзяўчынка. Чатыры
гадзіны  слухаць  парады
кіраўніка дзяржавы, як трэба
гуляць у тэніс. І не па тэлеві
зары! Не выключыш. Ды яшчэ
пры  гэтым  усміхацца.  Мае
спачуванні юнай “зорачцы”.
Зато яна ўвайшла ў гісторыю.
Не тэнісу. Рэптыльнай прэсы.
АЛЕСЬ КАНЮЦІЧ

КІЛАГРАМЫ І КІЛАМЕТРЫ
АЛЬБО НЕ ВУЧЫЦЕ МЯНЕ ЖЫЦЬ

Аёйаёй (пачну з плачу), а
што ж я буду рабіць, пра каго
я буду пісаць. Гэта ж перасталі
на частаце 612 кГц трансля
вацца Радыё Рацыя і Еўрара
дыё. А мне й кажуць: не плач,
дзед, не плач, стары, пераклю
чайся  на  FМ,  там  радыё  “З
над Віліі” па вечарах рэтранс
люе і твае Рацыю ды Еўрара
дыё. Ну, я ж і пераключыўся. І
праўда, з першага разу рыбка
злавілася.  10  красавіка  на
Рацыі  два  разы  запар  за
пусцілі перадачу “Сымбалі Бе

ларусі” — пра Біблію Скары
ны. І ў той самы дзень на Еў
рарадыё ўразіў журналісцкі
шэдэўр Насты Ігнатовіч. Яна
ўзялася  параўнаць  рацыён
міліцэйскіх службовых сабак і
беларускіх  школьнікаў.  У
школьнікаў аказаўся меншы, і
з гэтай прычыны былі пралі
тыя кракадзілавы слёзы. Спа
дарыня  Наста,  ну  што  ж  вы
параўноўваеце  кілаграмы  і
кіламетры?  Калі  ўжо  гава
рыць пра дзяцей, дык пара
ўнайце, што ядуць літоўскія ці

амерыканскія  школьнікі.  А
калі гаварыць пра звяр’ё, дык
параўнайце  з  насельнікамі
Гродзенскага заапарку ці кал
гаснай фермы.

Яшчэ  адно  ўражанне  –  з
Радыё Свабода. На мінулым
тыдні грамадскім рэдактарам
быў доктар Юры Астроўскі з
Гродна. Чалавек вельмі сімпа
тычны, відаць – добры прафе
сіянал, што столькі гадоў вык
ладае медыцыну пабеларус
ку,  і ніхто яго там не ўкусіў.
Але  досвед  рэдактарства  ў
яго, на маю думку, быў няўда
лы. Спадар Юры прапанаваў
тэму “Станоўчы вобраз Бела

русі”.  Журналісты,  як  маглі,
збіралі факты. А спадар Юры,
замест таго, каб  іх камента
ваць, пачаў “вучыць жыць”.
Усе  ўніверсітэты  павінны
быць пераведзеныя на бела
рускую мову, праваслаўная
царква павінна быць аўтаке
фальнай, беларусаў павінна
быць 82 працэнты і гэтак да
лей. Але ж гэта агітацыя і пра
паганда, а не журналістыка.
Спадар Юры як непрафесія
нал мог гэтага й не ведаць.
Але ж побач былі прафесіяна
лыжурналісты. Яны павінны
былі падказаць.
СЯРЖУК ВІТУШКА

Саюздрук

Як робяцца хвалі

РОСПАЧ ДЫЯГЕНА

Улюбёныя персанажы бе
ларускай савецкай літарату
ры – якіянебудзь бабка Ганна
і дзед Нічыпар. Яны заўсёды
ўставалі “раней звычайнага”, з
іхніх  твараў  не  сыходзіла
мяккая, спагадлівая ўсмешка,
яны вечна клапаціліся толькі
пра  іншых  і  не  думалі  пра
сябе. А ўсё, што яны гаварылі,
сведчыла – гэта сапраўдныя
носьбіты спрадвечнай народ
най мудрасці і дабрыні.

Падобныя  персанажы
ствараліся  і  расейскімі
пісьменнікамі“дзеравеншчы
камі”,  як  доказ  таго,  што
толькі  вёска  захоўвае  ма
ральную  чысціню,  у  адроз
ненне ад сапсаванага горада.

Мне ж з вясковага дзяцін
ства  запомніліся  не  толькі
добрыя бабулі й дзядулі – былі
й такія, а як жа! – але найбо
лей сваркі, крадзяжы, махляр
ства, плёткі і абгаворы. Часам,
калі ў суседак, што высвятлялі
адносіны, вычэрпваўся запас
дэцыбелаў і лаянкі, яны пава
рочваліся адна да адной за
дам і задзіралі спадніцы...

А ўжо калі кагось прызна
чалі брыгадзірам! – адкуль што
ў чалавеку бралася... Прыбягаў
на досвітку выганяць на пра
цу ў “калхоз”, асабліва на другі
дзень Вялікадня ці іншыя свя
ты; бегаў з “казой” каля хаты –
а раптам лішнюю сотку бульбы
пасадзілі!

І так хацелася вырвацца з
гэтага  бруду  –  у  горад,  да
культуры, да іншых, выхава
ных і адукаваных людзей...

Старажытнагрэцкі філосаф
Дыяген хадзіў у сонечны дзень
па кірмашы з запаленым ліхта
ром – шукаў Чалавека.

Хіба што адна з самых па
нурых  кніг,   якія  мне  давя
лося прачытаць – “Інтэлек
туалы” англійскага гісторы
ка  Пола  Джонсана.  Аўтар
разглядае жыццярысы роз
ных  маральных  аўтарытэ
таў  і  “гуру”  –  ад  ЖанЖака
Русо  да  Льва  Талстога,  ад
Ібсена да Брэхта.  І паказвае
–  хоць  у  сваіх  творах  яны
прапаведавалі самыя выса
кародныя ідэі, самі ў жыцці
паводзілі сябе “з дакладнас
цю да наадварот”.

Карцёжнік, бабнік, пазней
сямейны тыран Леў Талстой,
тым не менш, пісаў пра сябе: “Я
не сустрэў яшчэ ніводнага ча
лавека, які ў сэнсе этыкі стаў
бы так высока, як я”. Сам жа
направа й налева “брюхатил”
прыгонных дзевак, не клапо
цячыся пра іх далейшы лёс.

Поль Гаген, славуты мас
так, не вагаючыся кінуў у Еў
ропе  жонку  з  некалькімі
дзецьмі, каб ніколі больш пра
іх не ўзгадваць. Гэтаксама ён
зрабіў потым і з новай, таіцян
скай  жонкай.  Паэт  Мікалай
Рубцоў,  хоць  заўсёды  насіў
пры сабе лісты сваёй дачкі,
ніколі не даў ні капейкі на яе
выхаванне. Бо ўсе грошы пра
піваў з сябрукамі і новай ка
ханкай, аж пакуль тая яго не
задушыла. Пісьменнік Сомер
сет Моэм адпісаў у тэстамен
це ўсю сваю спадчыну свайму
гомасэксуальнаму партнёру
сакратару,  і толькі праз суд
адзіная  дачка  літаратара
змагла змяніць гэты вердыкт.
Не лепей паводзілася й жан
чынам, лёс якіх судакранаўся з
Пікаса.  Самагубствам  скон
чылі  МарыТэрэз  Вальтэр,
другая жонка – Жаклін, у цяж
кую нервовую дэпрэсію ўпалі
Вольга Хахлова і Дора Маар.
А ўнук Пабла – атруціўся.

А ці можа ўвогуле вялікі

талент застацца добрым ча
лавекам? Веліч таленту – гэта
і бязмежны эгаізм. Так магут
ны  дуб  не  звяртае  ўвагі  на
ўсё, што чэзне  і гібее ў яго
ным ценю.

А можа лепшыя справы ў
тых, каму паводле вызначэн
ня належыць быць чысцей
шымі і справядлівейшымі за
астатніх? Праваслаўныя, ка
толікі,  пратэстанты,  сведкі
Яговы, пяцідзясятнікі ды роз
ныя адвентысты сёмага дня,
— вядома, якія ў іх міжсобку
адносіны. Патрыярх Алексій
ІІ асабліва й не хаваў няпры
язі да Яна Паўла ІІ. Ды й рым
скія папы – ці кожны з іх быў
“белы і пушысты”? А “славуты”
біскуп Ялбжыкоўскі? Сканда
лы з педафіліяй і наркамані
яй у святарскім асяроддзі...

Ці даўно мы сустракалі як
брата кожнага, хто гаварыў
пабеларуску  ды  меў  бел
чырвонабелы значок? А сён
ня? “Маскоўскія халуі” – ці не
самае далікатнае акрэслен
не, якім адна палова раско
латага  БНФ  характарызуе
другую.

Пра  палітыку  і  гаварыць
не варта – ужо ўсе і прызвы
чаіліся, што прыстойных люд
зей там быць не можа. А калі
й патрапяць, дык ненадоўга.

Дыяген памёр з роспачы,
так Чалавека й не знайшоўшы.

А нам трэба шукаць далей.
Але не ў натоўпе, а ў сабе.
АЛЕГ АБЛАЖЭЙ

18 красавіка 1518 году ад
былася каранацыя італьянкі
Боны Сфорцы і яе заручыны з
Жыгімонтам І Старым. З гэтага
моманту Бона займае пасад
Вялікага Княства Літоўскага,
гэта  значыць,  становіцца
кіраўніцай тагачаснае Бела
русі.  Яе  галоўная  заслуга  –
правядзенне  зямельнай  рэ
формы, пасля якой беларускія
гарады і вёскі набылі  структу
ру, якую маюць да нашых дзён.

19 красавіка 1863 году –
дзень пачатку антырасійска
га  паўстання  ў  Мінскай  гу
берні. Людзі паўсюдна зры
валі са сцен партрэты гасуда
ра імператара, а на дарогах
з’явіліся атрады мяцежнікаў.
Паўстанне ўвайшло ў гісто
рыю пад імем свайго права
дыра – Кастуся Каліноўскага.

20 красавіка 1910 году доб
раахвотна  пайшоў  з  жыцця
беларускі  літаратар,  супра
цоўнік  газеты  “Наша  Ніва”
Сяргей Палуян. Ён памёр у Кіе
ве, прычынай смерці называ
юць галечу і голад. Смерць 19
гадовага Палуяна стала сап
раўдным шокам для тагачас
ных  пачынальнікаў  нацыя
нальнага адраджэння. Многія
паэты  прысвяцілі  яму  свае
вершы, а Максім Багдановіч
свой  адзіны  прыжыццёвы
зборнік  паэзіі  “Вянок”  вы
пусціў з падзагалоўкам: “Вянок
на магілу Сяргея Палуяна”.

21 красавіка  1919  году
войскі генерала Жалігоўскага
авалодалі  Вільняй.  У  выніку
спыніла сваё існаванне мары
янеткавая БеларускаЛітоўс
кая савецкая рэспубліка, баль
шавікі мусілі ўцякаць, а Вільня
разам з усёй Заходняй Бела
руссю на дваццаць гадоў апы
нулася ў складзе Польшчы.

22 красавіка 1725 году ад
быўся  шлюб  Урсулы
Францішкі Вішнявецкай і няс
віжскага ардыната, вялікага
гетмана Міхала Казіміра Радз
івіла, празванага Рыбанькам.
Урсула так кахала мужа, што
падаравала яму ажно трыц
цаць шэсць дзяцей. Праўда,
большасць іх памёрла ў ма
ленстве,  а  з  сыноў  выжыў
толькі адзін – улюбёнец шлях
ты, славуты Пане Каханку.

Стрэмкі

НАМ ТРЭБА ШУКАЦЬ ДАЛЕЙ

ПРЭЗЕНТАЦЫЯ НОВАЙ БУТЭЛЬКІ
з рэльефным малюнкам для піва “Аліварыя”. Нацыянальны мас-
тацкі музей Беларусі, Мінск, 10 красавіка 2008 г.

Фотафакт

НЕВЯДОМАЯ
БЕЛАРУСЬ

Заснавальнік ТАА “Тут і цяпер”
Галоўны рэдактор А. Уласаў

Адрас г. Мінск, вул. Касцюшкі, 18

Падпісана ў друк 11:45 17.04.08.
Тыраж 299 экзэмпляраў
Распаўсюджваецца бясплатна.

ДЭМАНТАЖ
У Мінску адбыўся дэмантаж

помніка Максіму Багдановічу.
Глядзець на гэта было гідка і
ніякавата. На шыю статуі паэта
накінулі стальны трос, кранам
помнік узнялі ў паветра, потым
паклалі ў грузавік і павезлі не
маведама куды. Сказалі – “на
рэстаўрацыю”. Тым часам ра
бочыя дзелавіта крышылі гра
нітны пастамент.

Помнік стаяў каля тэатра
оперы і балету. Пасля рэстаў
рацыі, як заявіў міністр куль
туры Мацвейчук, ён будзе па
стаўлены  бліжэй  да  вуліцы
Багдановіча, насупраць Су
вораўскага  вучылішча.  Ра
шэнне было прынятае Аляк
сандрам Лукашэнкам падчас
нарады аб рэканструкцыі бу
дынка тэатра. Без усялякай
аргументацыі. Без грамадска
га абмеркавання. Без уліку
думкі  аўтараў  помніка,  які
быў неад’емнай часткай арх
ітэктурнага аблічча горада.
Аўтара верша “Пагоня” адп
равілі “на рэстаўрацыю”.

На месцы помніка Багда
новічу плануецца стварыць
“архітэктурны  ансамбль”  з
фантанам і нейкімі “скульп

турнымі  кампазіцыямі”.  На
месцы Менска, ад якога без
таго амаль нічога не застало
ся, будуецца  “элітны”, а на
самрэч наскрозь безгустоўны
і безаблічны Мінск. Асноўнай
адметнасцю яго стала выліза
ная да бляску плітка ды сучас
ныя гмахі з  “какошнікамі” ў
маскоўскалужкоўскім стылі.
Нездарма кажуць, што форма
адпавядае зместу. Сталіца Бе
ларусі  ўсё  больш  нагадвае
культурную пустэчу.

Голас  Багдановіча,  калі  б
яго статуя раптам загаварыла
падобна камандору з пушкінс
кага “Каменнага госця”, у гэ
тай пустэчы ніхто б не пачуў.

Сёлета, праз некалькі дзён
пасля разгону шэсця ў Дзень
Волі, лідэры апазіцыі прайшлі
па вуліцах Мінска маршрутам,
які быў заплаваны на 25га са
кавіка. Апошнім пунктам мар
шруту стаў помнік Багданові
чу, каля якога беларускія пал
ітыкі чыталі яго вершы.

14 красавіка за дэманта
жом назіралі ўсяго некалькі
выпадковых мінакоў  і жур
налісты.
МАКСІМ ПЕШКА

ПОМНІК МАКСІМУ БАГДАНОВІЧУ.
Мінск, сакавік 2008 году. Фота з архіву.

ШАНОЎНЫЯ ЧЫТАЧЫ! КАБ ГАЗЕТА “СВАБОДА” ПРЫХОДЗІЛА ДА ВАС РЭГУЛЯРНА І

ДОБРЫМ ДРУКАМ, РЭДАКЦЫІ ПАТРАБУЕЦЦА ВАША ПАДТРЫМКА. НАКІРОЎВАЙЦЕ, КАЛІ

ЛАСКА, ВАШЫ АХВЯРАВАННІ ЗВЫЧАЙНЫМ ПАШТОВЫМ ПЕРАВОДАМ НА АДРАС: PAVEL

SAVИENKO, SMЛLIO 23-26, LT-10323 VILNIUS-55, LITHUANIA.

ЧАМУ СМЯРОТНАЕ ПАКАРАННЕ ПАДТРЫМЛІВАЮЦЬ У БЕЛАРУСІ? ВАШЫ АДКАЗЫ Ў НАСТУПНЫМ НУМАРЫ.


